
Bieneveneu Madame un Monsieur ,

ich grieB eich alle aus de Hoh.

Willkommen ihr Leit zu de erschde Kerwered im neie Jahrhunnert,
wieso gucke ner all so verwunnert?

Bestimmt weil ner uns siche do owwe stehe,

denn die Welt hitt jo solle am 1.1. unnergehe.
Awwer Unkraut dut jo nett vebliehe,

desweje dun er uns ach do stehe siehe.

In unserem Bericht werd uff kéner verzicht,

denn all ware ner nett brav ,

un unner eich gibts das 4 orrer anner schwarze Schaf.

Uff unserem Speelplan vum Theaterhaus

héngt heit unner annerem folgendes aus:

von nem Heikokind und vum Herbert der sei Glick nett find,
ach das vun de Helga is nett schlecht,

un die Verletzung vun Wildangers Adelheid war echt.
Kurzum sie hann die Sach ganz gut gemacht

un iwwer die Brandgaffer werd ach noch gelacht.

Vun uns kriener es 4 orrer anner Liedche uffgefiihrt,

do sinner bestimmt alle zu Tréne geriehrt.

Doch bevor mer mit alle dem beginne,

du mer uns erschd nochemol besinne,

un kippe noch e Glije Wein noh hinne.

Dann wolle mer ach noch here , ob ihr alle sinn do
denn nett nur Haribo macht Kinder froh,

ach 2 Kerweredner machen das ebenso.

Bei uns hanner jetzt nimmie se lache,

mer losse es jetzt richdisch krache.

Glaabens mer , ich wiB immer noch nett was ich zu folschendem kann sa,
mei Herz kann dene Zustand kaum noch ertra.

Unser Helga hot gemach es Reiwelskercher Kommunikationszentrum dicht,
un des is schon e sehr traurischie Geschicht.

In dem Lade kunnt mer #fach alles krie ,

vum de Bildzeitung iwwer Worschd bis zum neischde Dorfklatsch hie.
Wann de wolsch was iwwer de Richter uns Hannelor erfahre,

muschde dei Neigier nett bis zu de ndchschd Kerwered uftbewahre.

Uff das Ladche war e regelrechter run,

sogar em Meyer sei Mercedes hot dert schun im Schaufenschder gestann.
Unser Herbert hats am &fachschde wenn er wollt mim Helga tratsche,

er muschd jo nur iwwer die StoB eniwwer latsche.

Er hot sich ach bis zum letschde Dach gehe die SchlieBung gewehrt,

uns Helga jeden Dach mit seiner Anwesenheit beehrt.

Doch es is jetz alles aus un erum,

un mir sinn bei der Nachricht faschd die Triane kumm.

Annere Leit dut das uff ganz annere Weise berithre,

weil ohgeblich dut de Brezel seitdem Saltos vollfiihre.

De Backer fithlt sich jetz so richtig wohl,

weil jetz hacher ndmlich in Reiwelskerch es Monopol.

Mer hann schun beim Gemahnerat wehe &m Helga-Gedenkdach interveniert,
bin mol gespannt was do noch passiert.

So Helga , an dich werd jetz noch ganz vertraut,

¢ Dank fer die schone Zeit vestaut.

Mer hann ach extra e Lied fer dich gemacht,

also bass uff un geb sché acht:

Die kleine Helga in unserer Straf3e,...

Mer lewe jo mittlerweile im 21 Jahrhunnert,

do is mer ach nimmi iwwer die Technik verwunnert,

die wo krifdisch hot Inzug gehall,

un uns begleitet fascht iwwerall.

Ohne Computer det heit nix zusammelaafe,

ei met dene kammer sogar elektronisch inkaafe.

Aach den Oblick vun nem Handy is mer schun gewohnt,

vor dem Klingele werd mer nirgendwo verschont.

So e Handy is awwer schun e ganz schini Sach,

wann mer sich met de Bedienungsoleitung hot vertraut gemach.
Doch dem Eckert Fritz aus de Miehl

war das lese doch zuviel ,un er maént:

so e Handy is doch e Kinnerspiel!

Unser Fritz is jo ach schun e grofer Mann,

do glaabt er erscht Recht ,dal} er das kann.

Fritz ,du warsch doch besser zum kla Soren gekroch,

der hitt dir dei Techniksperre schun durchbroch!

So isses kumm wie es kumme muscht:

es gab ordentlich Verluscht!

Als erschdes gried er das Ding schun gar net oh ,er denkt:
Stell ich mich dabbisch dro oder is das bei der Technik so?
Noh langem Kampf hatt er’s dann gerafft,

wie mer das mit dem ohmache schafft.

Er hot zulang sei zarde Flosse,

uff de Taschdatur gelosse.

Fer das Handy is das garnett so gut,

weils® sich nom ohschalte glei werrer abschalde dut.
De Miehler mag sei startbereit Handy sehr,

unn wenn’s klingelt noch viel mehr.

So hot also unser Held

e Gesprich bestellt!

Als es klingelt nemmt er das Gesprach ach o,
doch er maint do wér gar kénner dro!

Fr kann nix here ,es is wie verdeifelt

un er hot schun an seim Verstand gezweifelt.
Doch als die Not am groschde war,

war die Rettung in Form vum Kleine Markus da.
Der saht: ,,Fritz du dei Handy mol drehe,

dann kannsche vielleicht ach was verstehe™!

Er dut es Mikro an sei Ohr halle,

un zu de Muschel dut er lalle.

Nodem er das dann hat kapiert,

issem a schun es nachschde Missgeschick bassiert.

Jetz kummt e weiterer Volksgenosse,

bei uns hier in die Glosse.

Der denkt jetz werrer alles hatt sich gehe ne veschwor,

awwer Herbert es is noch nett alles verlor.

De Herbert is schun aus Tradition debei,

desweje hammer ne desjohr ach wirrer debei.

Vorsjohr muschd mer dich jo mit deiner Helga bringe

und domit dusche uns heit noch zum lache zwinge.

Die Helga un du warn schun e schines Paar,

awwer leider leider war se jo nur uffblosbar.

Das daB uff dauer ki gudi Beziehung iss,

wurd ach em Stutzi irgendwann gewiss.

Es sollt #ni sei aus Fleisch und Blut,

das det em Herbert bestimmt ganz gut.

Sogleich werd sich dann uffgemacht

un sich die 14 jahrische in Reichel betracht.

Die allerdings, fande die ohmache gar nett so toll,

un hann de Herbert gefroht was das soll.

De Herbert denkt wie kann das sei ,ich bin doch so geschmeidisch,
un mei Hoor glinze mit de Pomade so wunnerbar seidisch.

Als Mann is de Herbert schun € Gedicht,

allerdings fallt das bei de 14-jahrische nett ins Gewicht.

Awwer bis letschdens hach er jo noch Adams Christiane in de Hinnerhand,
doch die hat jetzt e Mann und wird seit mit Noname Fauscht genannt!
De Herbert dut anscheinend schun immer uff’s Christiane stehe,
desweje dut er ach uningelad zu ihrer Hochzeit gehe um ihr die Liebe zu gestehe.
Doch soweit isses Gott sei Dank net kumm,

weil ne sich Linnebachersch Udo hot vorgenumim,

un hoten an die frisch Luft gebrung.

Herbert .ich bin froh ,daB die Christiane de Christian hot genumm,
denn bei dir wiir se ganz schi unner die Réder kumm!

Stutzi bei de Suche wiinsch ich der Recht viel Glick,

un kumm mer nett werrer mit ner uffbloBbare Helga serrick.

Mer singe jetzt fer de Herbert un sei Gelerchs,

Ich bin de Herbert aus Reiwelskerch

Reppert sch oppert

In unserem Ort hot irgendwann,

e wunnerschiner Pescho gestann.

Un der tolle Flitzer,

hat sogar ach e Besitzer.

Reppert Daniel heifit der Gute,

awwer dem is nimmie zum fahre zumute.

Es war Mirz und die Knopse hann gesprieBt,

als de Reppert mim Pescho iwwer die Lande schiefit.

In Schallodebach werd er vun de Bulle ohgehall,

wahrscheinlich hot ne de Pescho ach so gut gefall.

Wie er dann do stand wollden se ach glei de Fithrerschein sieh,
bis dann de Daniel saht: “Fiihrerschein den hat ich doch noch mie!!*
Die freundliche Helfer hann sich dann ach nett weiter uffgereecht,
un dene schine Pescho erschd mol stillgeleecht.

So ging er e zeitlang per pedes durchs Land,

und de Pescho war zum warde in de Scheier vedammt.

Em Reppert gings dann irgendwann richtig fein,

als er endlich hat sei Fithrerschein.

Als er die Lizenz hat fers Audo zu bewesche,

kam er vun de Traufe in de Resche.

Er hot de Pescho ordentlich durchgeschwaat,

un ne die Worschbacher Kreizung enuff gejaat.

Sie hann sich dort furchtbar iwwerschlah,

un einische Knochebrich devungetrah.

Die kenne froh sinn das dort kiner muschd sei lewe losse,

so sinn die dort nuffgeschosse.

Das ganze is jetz e Jahrche her,

un e Pescho fiihrt er kéner mehr.

Mittlerweile hot er sich me annere Hobby zugewand, g
un schiebt jetz deswehe e Kinnerwah durchs Land.

Er hot die pescholos Zeit genutzt fer die schiinste Nebensache der Welt,
awwer wahrscheinlich koscht die jetz genauso viel Geld.

Er hot seiner Freundin e Kind gemach,

un hoffentlich ach sei SpaB debei gehat.

Es Kinnerwa schiewe is nett ganz so gefahrlich,

un de Fiihrerschein is do ach entbehrlich.

Ohne Lied kummsche uns awwer nett devun,

un do wersche nochmol uff die Schipp genumm.

Hots bei eich ach schun emol gebre
orrer is emol dner umsunschd an die Siren gerennt?

Wenn ja dann sah ich eich warum:

Weils alte Feierwehrhaus war ganz vekumm,

sinnse diesmol nett fer se 16sche kumm

Demet das mitem I6sche ach gut funktioniert,

werd e nei Geritehaus konschdruiert.

Johre lang hann se an dem Luxusbau geplant un gemach,
un hann beim Alde noch nett emol dicht krieht es Dach.
Die ganz Planung hot die Feierwehr so in ohspruch genumm,
die sinn noch nett emol zu ner ohstéinnische Iwung kumm.
Johr in , Johr aus,

gehe die nahtlos vum Winter in die Summerpaus.

Ehr Leit ich will eich dns san,

wenns brennt rufen liewer die Berzwillerer an.

Sie hann ohgefang die nei Behausung se baue,

demet ner kenne de Feierwehr werrer vetraue.

Um zu beziehe das neie Gerédtehaus,

muschd erschd mol em Toni sei Peugeot raus.

De Toni war desdewehe ganz schi sauer,

weil er méhnt die Garasch hitt er uff Lebensdauer.

Doch half ki schelle un ki gejammer,

de Peugoet muschd in ¢ annerie Kammer.

Do war dann nur die alt Feierwehrhall,

awwer die hot em Toni gamnett gefall.

Die nei Garasch hitt em afach se viel Haken und Osen,
und anscheinend warer nett in de Lag die systematisch se 16se.
Doch die Feierwehr saht du musch die Garasch nemme un bleibt stur,
orrer du stellsch dei Audo édfach uff de Flur.

Do hot sich de Toni dann besunn,

un hot die Garasch doch genumm.

Nodem de Toni sich dann hot abgereschd,

horrer sei Peugeot in sei nei Garasch beweschd.

Doch kurz druff hots im ganze Dorf geschallt,

als de Toni mitem Peugeot an die Garaschewand knalit.
De Peugeot gab de Wand e Schmatzer,

un hot nett nur devun getra ¢ paar Kratzer.

Ich glaab de Toni is deswehe heit noch sauer

uff die Feierwehrgeritehausbauer.

Mittlerweile klappt das mitem parke jo ganz gut,

woriiber sich ach de Peugeot freuen tut.

So Toni du musch jetz nimmie ldnger leide,

ich her jetz uff , uff der erumsereite.

Doch treibs mit dere Garasch nett gar so wild,

sunschd hasche de Peugeot bald gekillt.

E Lied fer de Anton.



Bei uns steht jetz das Thema Sport uff de Tapet,

un mer wolle erzahle wies dem & orrer annere debei ergeht.
Sport is anfersich e schénie Sach,

debei werd so manch unnedisch Kilo weggemach!

Zum Kalorieevebrenne

dun deswehe ach e paar Fraue in die Hall enuff renne.

Des is e gar luschdischer Verein,

un bei dene flieBt so manch GliBje Wein.

Damit ach jemand do is der se iwwerwacht,

werd e Vetrag mit rer Trainerin gemacht.

Zufallisch war do es Michaela , eine de glorreichen Drei
vun de NuBbacher Massagebank frei.

Um se arbeite als Trainerin muschden se es nett haue,

un seitdem duts manage die Turnerfraue.

Die Michaela regiert dann ach sofort mit harter Hand,

un die Worte ,.schlapp mache*“ wern ausem Sprachgebrauch vebannt.
Das es Michaela ki is fer zarte Bande, -

erwihn ich aus Erfahrung nur am Rande.

Sie bringt die Weiwer zum schwitze,

ei dehne bleibt noch nettemol Zeit fer die neischde Mannerwitze!

Es Michaela hat viel SpaB bei dere Quileret,

doch dodemit wars alsbald vorbei.

Irgendwann bei dner Iwung im stehe,

dut Wildangersch Adelheid zu Boden gehe.

No me schmerzvolle Grimme,

dut se sich dann gleich wirrer besinne.

Sie merkt dann , das dal mitem Ba nimmie so funktioniert,
un dodruff werd ach gleich e Arzt konsultiert.

Die Diagnose lautet als hatt mers schun geroch,

ki Zweifel , das Bi is gebroch.

Es wurd dann ach glei Gips ohgeriehrt,

un uffs gebrochene Ba geschmiert.

6 Woche dut se de Gips beglicke,

un dodenoch hists , laafe mit Kricke.

Damit das mitem laafe ach wirrer klappt ohne Kricke,
dut se Arzt zur Krankengymnastik schicke.

Un ehr werns nett glawe wer wurd zur Heilung instruiert,
es Michaela!! Obs sich Wildangersch Adelheid dodebei kuriert?
Demet se beim Quele nett die Luschd veliert,

krieht se vun uns noch e Liedchen vorgefiehrt.

Piinktlich zum Kaffekrinzje , singe mer:

Heile , heile Génsje...

HEIKO

Jetzt kummt e Jiingling aus em Ort an die Reih,

un iwwer den gibts se berichte allerlei!!!

Er werd kurz ,.em Paul sei Bub“ oder ,,de Assmann Heiko* genennt,
un es kummt oft vor das der sich dendwe benemmt.

Die Reicheler Disko werd vunnem als Stammgaschd beehrt,
un ach so manches Colabiersche geleert.

Met so e paar Promille im Blut ,

krieht selbschd unser Heiko e Lowemut!

Ohne Beschiitzer in de Hinnerhand ,

wagt er sich an e Kerl gebaut wie e Schrank.

Er hot dene Schrank dann so lang belalit,

bis der hat die Faxe und sich de Heiko kralit.

Da bei dem Kerl noch es Fauschdrecht regiert,

hot ers am Heiko gleich vollifiehrt,

un sei Fauschd direkt uffs Au plaziert.

Das Au is dann ach glei so richtig uffgequoll,

un de Assi hot den Borsch noch ganz sché vescholl.

E paar Dach lang hot sei Au im schénste Blauton gescheint,
un er hot do driwwer Tréine geweint.

Awwer das is noch nett alles was ich iwwer den Kerl kann saa,
do hot sich namlich in Croneberg noch folgendes zugetraa:
Die Hormone spielte bei ihm verrickt,

denn er mihnt er is 18 un hot immer noch ki Fraa beglickt.
Unser wilder Stier hat dann ach gleich 4ni im Visier,

un die wollder hann jetz un hier.

Mit der uffgerissene Maus,

isser alsbald ach zu de Hall enaus.

Vorher hat er sich noch vum e Freund de Autoschliissel gelieh,
un hat dann ach das Vehikel samt em Mausje bestieh.

Sei Kumpel denkt sich awwer ach sei Teil,

un bietet gleich Plitze rund ums Auto feil.

De Heiko macht sich sogleich an seiner Braut se schaffe,
un die annere stehe drauB un dune begaffe.

Nodem sei Eroberung awwer nett so weit gehe wollt wie er,
dut sich de Heiko mit dem Thema irgendwie schwer.

Er hot zwar stolz erzihlt was er alles mache dorft,

awwer es war halt nett das was er sich hot erhofft.

Zum AbschluBl vum Stick un Heikos Liebeskummer

singe mer em jetz:

Un es war Summer,...

Grolies Angebot an VW/AUDI Jahres-,
Neu- und Gebrauchtwagen

Giinstige Finanzierungs-, Leasing- und Yersicherungsangebote
fiir Neu- und Gebrauchtwagen

Grolle Auswahl an Gebrauchtwagen

Kundendicnst

Karosseric-Instandsctzung

sB Tankstelle

SB Waschanlage

Autohaus Sydow GmbH

Fax: 06382/9232-15

Serids, freundlich und zuverlissig!!!

IThr VW-AUDI Partner in lhrer Nihe

< ®  Rindswirste - Schinken - Fleischiase

« Hausmacher
Darm-und Deosenwurst
Kontrollierter Betricb
Frische

Einkaufen Hof

auf dem

Bauernhof Wir bietan auf Vorbestellung in jeder beliebigen Teilmenge

Fleisch und Wurst von Rind und §chwein
Aus eigenar Produktion I!!
Téglich frische Milch




elstenalrer

Es 21. Jahrhunnert is jo ¢ schnellebischie Zeit,

do vergisst mer schon mol e wichdichi Klanichkeit!

Ich bericht jetzt von nem Méihre,

das hot in ihrem Stress ogefang de Uwwerblick zu velire.

Sie hot gemach mit de folgende Nummer,

threm Mann e grofSer Kummer.

Mer schweife jetzt emol zu de Leimeacker hine,

dort wohnts Lange Christine!

Sie wollt emol dehém flott in ihr Auto springe, .
um so zu erledische e paar Dinge. %
In de Garage start’ se em Opel sei Motor,

do sieht’ se , das em Norbert sei Audi steht devor. °

So fahrt’ se de Audi erscht mol 2 Meter vor,

damit se kann mem Opel ausem Garagetor.

Widder in de Garage,

erkennt’ se die Blamage!

De Audi kann’ se do nur noch im vorbeirolle siehe,

weil se vergess hot die Handbrems ohseziehe!

Derweil rollt de Audi bei Kleine Markus vorbei, B
un der denkt, komisch das is nei:

Dass e Auto alla beschleunischt uff 100,

ich hab gemihnt ,das gib’s erscht im nachschde Jahrhunnert!

Erscht als er es Christine sieht in Trane uffgelost,

war em klar, dass de Audi gehe die StraBeverkehrsordnung verstoBt.
Durch die Leimeidcker rollt de Audi noch e Zeit,

bis er uffem Blumekiibbel leijebleibt.

Nodem sich’s de Audi dort hot bequem gemacht,

geht’s Christine hie un hot sich die Sach genau betracht.

Es war dann ach garnett froh,

als es sieht was am Audi alles veboh.

Domit war’s an dem Tach bedient,

un denkt, womit hab ich das verdient.

Falls dir das widder bassiert: Resch dich net uff,

im Zweifelsfall rollt de Audi de Blumekiibbel enuff.

Zur Kronung zu deim erlittene Schade,

du mer noch e Lied uff dir ablade!

100 Stadte — 100 Spriinge
mit Jochen-Schweizer-Events!

t:
Wer schafft die meisten Uberschlage?
Die High-Orive®-Tagessieger gewinnen
einen Bungee-Sprung im Jachen-Schweizer-

Sprungzentrum Hamburg eder Munchen.
Internet: www jochen-schweizer.de

S, gones rund B

Am 19. August
auf dem Kinoparkplatz
(gegeniiber Veldenzplatz) in Lauterecken

Umsonst nach Mauritius!
Wo gibt’s denn so was?

Wir lassen was springen beim
groflen terramar Reise-Gewinnspiel:
Al.Prei_s:. Flugrefse nach Mauritius fir 2 Personen mit termamar
. 2.Prels: Nilkreuzfahst mitMS terramar flr 2 Personen inklusive Flug
Flug filr 2 Personen nach Mallorca
: Jeein Bildband Mallorca
11.=15.Preis: Je eine terramar Uhr

Ihr Experte fir 4- und 5-Sterne-Urlaub terramar reisen

In unsrer heidisch Zeit,
kummt mer mit redde anscheinend gar nimmie weit.
E Missvestidndnis werd nimmie vun Mann zu Mann geklart,
sondern sich iwwer € Owald beschwert.
Do werre aus Micke Elefante gezicht,
un wanns sei muf3 gehts vor Gericht.
Uff de anner Seit is das jo wunnerbar,
weil so kenne die Owild ihrm Hungerduch entsae.
Im Neibaugebiet wohnt de Norbert Lang,
un dem isses eweso gang.
Der wollt , um sei Haus richdisch se veziere,
noch e Parkolach integriere.
Dodefor muschd er noch allerhand Erd bewehe,
um dann uff dem geschaffene Platz de Grundstein se lehe

Drumm nemmt er sich de beschde Baggerfiihrer im ganze Land,

in Reiwelskerch ach Kesselpit genannt. -

So baggert de Pit vor sich hie,

un de Debuss denkt ,“ ob ich do e bisje Aushub krie?*.
Er hat so an 3 Kubikmeter gedenkt,

un de Norbert saat: “Hopp ,die kriesche geschenkt!*.
Doch anscheinend war em Norbert dann nimmie gewiss,
was iwwerhaupt e Kubikmeter is.

Also baggert de Pit dann wie verrickt,

un de Aushub werd em Debuss vors Haus gekippt.
Dene Pit den hdlsch du nimmie an,

wenn er mol is in seim Baggerwahn.

So hot sich de Pit ach mit dene 3 Kubikmeter verschitzt,
un em Debuss 3 Laschder voll hiegesetzt.

De Debuss war do druff ganz sché geschockt,

als er sieht wasem do alles annegehockt.

Ohne lang se frohe,

dut er gleich midem Owald drohe.

Das es nett moglich is sich emol zusammesesetze,
anstatt e Brief se schreibe und de Owald se hetze.
Wenn er do owwe nett uffhere met dere Pubertirerei,
bringe mer eich im Kinnergarde vorbei.

So er zwa jetz fangts Wasser oh se siede,

weil mer singe eich namlich jetzt vum Friede.

Ein biBBchen Frieden,...

Priifung Ihrer Augenglasstirke
Anfertigung Threr Brille

Rewerwent

lwwer die Floriansjiinger im Ort ,

veliere mer jetz ach emol e Wort.

Mer siehts se zwar nett , un mer trifft se kaum oh,
awwer wenns brennt sinn se Ruck-Zuck do.

Bis Mai hann se im Dornréschenschlaf gesteckt,
doch dann wurde se ganz unsanft vun de Sirédn geweckt.

Die Sirane ware laut und grell,

do saht de Bub B. zum Babba , kumm mer gucke mol schnell.

Sofort in die erschd Reih vum Busheisje plaziert,

gegalfft , gestiert un gewart bis die Feierwehr innmarschiert.

Vor Neigier hots halb Reiwelskerch uff de Platz getribb,

e wunner das die Feierwehr mim Busje is nett stecke blibb!!!

Es war unschwer se erkenne,

das die Feierwehr dut Richdung NuBbach renne ,

weil dort duts anscheinend brenne.

Rundballe warns uffem Feld,

ohgesteckt durch e Held :

Zu der Feiergafferei zogs ach e paar Reiweiskercher Affe hie,

do ware unner annerem de Timo und de Stutzi se siehe.

Newerm Waldtraud im Escort stand dann ach gleich noch de Herrgott,
naderlich ach zwa aus unserm Ort.

Zu guter letschd kann ich noch Troubals Werner nenne,

der muR sich mit dene Beweise jetzt endlich zur Gafferei bekenne.
Nodem die sich dann e kurzi Zeit brennendes Stroh hann betracht,
werd sich dann enttauscht uff de Himwech gemacht.

Die Feierwehr hot namlich das Feier Ruck-Zuck unner Kontroll,

un des is fer echte Gaffer garnett toll.

Die Feierwehr will nur noch mit me Grill zu de Inséatz starte,

dann derfe die Gaffer ach was fers leibliche Wohl erwarte.

Am beschde is er melle eich vorher schnell noch beim Eckert Ernschd oh,
dann kumme ner ach bevorzugt droh.

Mer singe jetz dem Ernschd un seine Manne:

Das ganze Schei3haus steht in Flammen,...

Jetz du ich iwwer e Star-Club berichte,

un wie se ehr lwungsstunne verichte.

Gemant is de drtliche Musikverein

un zu dene bin ich jetz bees un gemein.

Seit die hann e neier Dirigent,

wird in de Musikstunne nimmie gepennt.

So e Stunn halt jetz Seminar,

un dodefun wern er jetz glei gewabhr.

Als Seminarort hatten se Bosebach vorgesieh,

un so sinnse samt Inschtrumente zu Schultze erm Weiher hie.
Dort wurd gegrillt , getanzt un gelacht

un sich iwwer die Biervorat hergemach.

De Siggi hot awwer vum Bier zuviel seminiert

un is glei druff abgeschmiert.

Sie hanne dann glei nawer de Dirigent ans Feier gelent,
weil der hot sich wem Alkohol ach nimmie beweht.
De Siggi hat dann anscheinend ach e gudi Nacht
un is plnktlich um 4.30 Uhr uffgewacht.

An ,ganz normaie” Da,

det de Siggi um die Uhrzeit die Rheinpfalz austra.
Doch jetzt steht er in Bosebach,

un hot sich uff den Schreck erschd mol e Bier uffgemach.
Um dene Schreck dann ach ganz wegsewische,
dut er noch einische Bierscher zische.

Doch so um 11 hot er vum Bier zuviel,

un setzt sich in sei blaues Fiesta Spafimobil.
Doch anstatt im Audo se penne,

dut er domit iwwer die Lande renne.

Mittlerweile sinn die annere mett viel Mieh,

fer die Musikstunn uffgestieh,

awwer de Sigg war weit un breit nett se sieh.

Fer se iewe kunnte die mitnichte

uff de weltbeschde Trommiler vezichte.

Wahrend der vun de annere werd vemisst,

reist de Siggi durch die Weltgeschicht.

Als er merkt das sei Zigarette sinn all,

werd mol kurz in Kollwiller gehall.



Weil die in de Wertschaft awwer ka Zigarette mie hunn,
werd hald schnell noch e Biersche ufigenumm.

So issem das dort in de gleich Kneip noch drei mol passiert,
bis er dann in e Jetterbacher Kneip inmarschiert.

Doch die Wertschaft wurd nachts zufor vun Inbrecher hamgesucht,
un die Kripo hot jetz allerhand Spure unnersucht.

Das hot de Siggi awwer nett weiter gestert,

als er in die Kneip marschiert.

No dem Inbruch waren in der Wertschaft allerdings ach k& Kippe mieh,
un de Siggi war kurz vorm Kinner krieh.

Weder niichtern noch schiichtern in seiner Not,

hot er dann die Kripo no was zum raache gefroht.

Die gewwen awwer nur es Klageld raus,

trotzdem siehts fer de Siggi werrer besser aus.

Er hot dann uff de nachschde Automat gepaldt,

un sich dort vum Klageld e Schachtel Klimmstéangel gefaldt.
So is de Siggi glicklich wie nie,

werrer zum Musikseminar hie.

Siggi, wenn eich dut werrer so e Seminar erwarte,

du bioR nett ohne Stang Zigarette starte.

Sunnschd dusche noch die Fithrerschein veliere,

un dann kriesches Hertha se spiere.

Jetz werd nett mer lénger uff eich geschoB,

die Milleniums-Kerwered wird jetz met dem Stick geschloB.
De Himmel is ach desjohr nett uff eier Képp gesterzt,
un wie ich sieh hann ner ach die Kerwered veschmerzt.
Er hann das ganze mit Humor getrah,

schlieBlich hammer eich jo ach nett geschlah.

Unser Schrift is ach kiduflich zu erwerbe,

un dodefor du mer eich um 3,50 DM beerbe.

Fer #nen dut sich de Kaaf dann besonnersch lohne,
weil in dner Red dut e Gudschein beiwohne.

E Gudschein iwwer ¢ Meter fliissiges Brot,

ehr Leid , is des nett € Gebot??

Doch bevor ner eich uff die Werke sterze,

leh ich eich erschd noch de Karl se Herze.

Vorsjohr hot er jo gedicht wie e Genie,

vielleicht krieht ers ach desjohr werrer hie!?

So Goethe Karl , kumm mol eraus,

un mach dei beschdes draus.

Karl du hosch uns desjohr werrer vezickt,
gehersch werklich zum Reich-Ranicki geschickt!
Ehr wern jetz werrer ins Kerwetreiwe entloss,
unser Buch wird nun endgiiltig geschloss ,

un ich hoff er hanns genoss.

Zum SchluB singe mer noch ¢ Hit,
kummen un singen alle mit.

